ESTUDO SOBRE O IMPACTO LABORAL DA PRIMEIRA ONDA DA PANDEMIA DE
COVID-19 NAS PERSOAS TITULADAS DA UVIGO
Marzo-Xuino de 2020

Univefsidagigo

Estudo sobre o impacto laboral
da primeira onda da pandemia
de Covid-19 nas persoas

ladas da UVigo

Marzo- it de 020 Paxinas: 572
-»> . Ano: 2020
- ) ISBN: 978-84-09-25932-8

Deposito legal: VG 570-2020

Complementando a serie de estudos de insercion laboral do antigo alumnado
da UVigo, o Observatorio de Persoas Tituladas, co apoio do Consello Social,
realizou o Estudo sobre o impacto laboral da actual crise por Covid-19 nas
persoas tituladas da UVigo. Marzo-Xuno de 2020.

Desde a sua creacion en 2016 polo Consello Social da Universidade de Vigo, o
Observatorio de Persoas Tituladas esta a desenvolver actividades destinadas a
consolidar os vinculos cos antigos estudantes da UVigo a partir do estudo das
sUas traxectorias profesionais, entre as cales se atopa a realizacion dun
seguimento peridodico da poboacion titulada, concretada através dos seus
estudos de insercion laboral. Na serie de estudos realizados son analizadas as
valoracions do antigo alumnado, proporcionando informacions da percepcion
que tenen sobre a sua experiencia académica adquirida e da sua situacion
profesional actual.

Este documento presenta os principais resultados alcanzados na Enquisa de
Impacto Laboral da actual crise por Covid-19 aplicada as persoas tituladas da
UVigo.

A poboacion obxecto de estudo esta centrada na poboacion universitaria
titulada en titulaciéns de 1° (diplomaturas e enxefarias técnicas) e 2° ciclo
(licenciaturas e enxefarias superiores), graos, mestrados universitarios e titulos
propios, de todas as promocions académicas e independentemente do lugar en
que se encontren residindo ou traballando.

Por promocions, a poboacion obxecto de estudo esta constituida polos
titulados/as da Universidade de Vigo desde a sua creacion, no curso académico
1989/90, até o momento actual (curso 2019/20), abranxendo desde as mais




antigas até as mais recentes, que acaban de completar os seus estudos no
momento da realizacién da enquisa.

A mostra obtida foi de 3217 persoas tituladas. Para un nivel de confianza de
95%, e p=q, o erro real é de +1,69% para o conxunto da mostra e no suposto de
mostraxe aleatoria simples.

A captacion de datos realizouse a través dun formulario on line aloxado na Web
do Observatorio. O cuestionario foi enviado por correo electrénico as persoas
tituladas rexistradas na Base de Datos do Observatorio. O traballo de campo
desenvolveuse entre os dias 25 de maio e 8 de xullo de 2020.

Resultados da Enquisa de impacto laboral da actual crise por Covid-19
nas persoas tituladas da UVigo

A sequir son presentados os principais resultados obtidos no Estudo que acaba
de ser realizado:

1. Datos persoais e académicos
1.1 Datos persoais

Xénero: A porcentaxe de mulleres tituladas que participaron no estudo (59,7%)
supera a de homes (40,3%).

Lugar de residencia: A maioria de persoas tituladas (77,6%) residen en Galicia,
contra os que o fan noutra Comunidade Auténoma (12,9%) e no resto do mundo'
(9,4%). A taxa de emigracion? masculina (25,5%) supera a feminina (20,2%).
Residentes en Galicia:
— Provincias: Predominan os residentes en Pontevedra (64,9%), seguidos
por Ourense (16,8%) e A Coruiia (15,0%) e, a mais distancia, Lugo (3,4%).
Residentes noutras Comunidades Autonomas:
— Comunidades Autonomas: Destacan a Comunidade de Madrid (44,2%) e
Cataluna (18,6%), seguidas por Andalucia (6,5%) e Castela e Ledn (6,0%).
Estranxeiro:
— Paises: Os paises con mais titulados/as son o Reino Unido (17,4%),
Alemana (15,8%) e Portugal (10,2%). A mais distancia estan os Estados
Unidos da América (5,9%), Francia (5,3%) e Suiza (4,9%).

1 En 43 paises dos cinco continentes.
2 Persoas tituladas residentes fora de Galicia.




1.2 Datos académicos

Ambitos académicos: Predominan as persoas tituladas da rama3 Xuridico-
Social (44,7%), sequidas pola Tecnoloxica (27,7%), Cientifica (11,2%), Artes e
Humanidades (10,7%) e das Ciencias da Saude (4,7%).

Campus: A maioria das persoas tituladas realizaron os seus estudos no Campus
de Vigo (64,0%) contra o de Ourense (20,5%) e Pontevedra (15,5%).

Tipoloxia de titulacion: Dos titulados/as que responderon a enquisa, o 46,4%
realizou unha titulacion de ciclo longo, 31,1% de ciclo curto, 0 9,8% de grao, 6,9%
de mestrado universitario e un 5,4% de doutoramento.

Promocion: Por quinquenios, o 6,8% da mostra obtida obtivo o seu titulo entre
1990-95, 15,4% entre 1996-2000, 21,9% entre 2001-05, 24,1% entre 2006-10,
26,3% entre 2011-15 e 5,5% entre 2016-2020.

2. Situacion socio-laboral previa a actual crise por Covid-19

2.1 Persoas que traballaban antes da crise

A situacion maioritaria entre as persoas que estaban traballando antes do inicio
da actual crise por Covid-19 é a de empregado por conta allea na empresa
privada (56,3%). Por xéneros é estatisticamente significativa a maior porcentaxe
de homes (62,5%) que de mulleres nesta situacion (52,1%).

A sequir achanse as persoas que traballan para a administracion publica
(26,5%), sendo superior a proporcién feminina (29,7%) que a masculina (21,6%).
O traballo autonomo ocupa o 6,6% das persoas tituladas, sen grandes
diferenzas entre homes (6,1%) e mulleres (6,9%).

Finalmente, a proporcion de empresarios/as ou titulares dunha empresa é do
1,9%, sendo estatisticamente significativa a maior porcentaxe de homes (3,4%)
que de mulleres (0,9%).

2.2 Persoas que non traballaban antes da crise

A situacion predominante entre as persoas que non traballaban era a de
desempregado/a, procurando emprego (4,7%), sendo superior a proporcion de
mulleres (5,3%) que de homes (3,9%).

Do total de persoas tituladas que responderon a enquisa, somente un 1,6%
estaban a preparar oposicions, triplicando a proporcion de mulleres (2,3%) a de
homes (0,7%).

Un 1,0% das persoas inquiridas encontrabase a cursar estudos universitarios*,
sen diferenzas estatisticamente significativas por xéneros.

O coidado familiar, actividade realizada unicamente por mulleres, abarca o 0,6%
das persoas inquiridas.

A baixa laboral afecta ao 0,5% das persoas tituladas, sendo superior nas
mulleres (0,6%) que nos homes (0,2%).

%0 1,0% restante son titulados/as do 4mbito Multidisciplinar.
4 A maioria de persoas tituladas da UVigo que contintian a stia formacion universitaria (62,5%) estén a realizar estudos
de doutoramento, un 28,1% son estudantes de mestrado ¢ 0 9,4% de grao.




Finalmente, os xubilados/pensionistas, representan o 0,4% das persoas que
participaron neste estudo.

2.3 Taxa de ocupacion

A proporcion de persoas que traballaba antes do inicio da actual crise por Covid-
19%é do 92,2%.

Xénero: E significativa a maior proporcion de homes (94,5% contra o 90,6% de
mulleres).

Lugar de residencia: Ainda que a taxa de ocupacion en Galicia (91,7%) é
levemente inferior, non existen diferenzas estatisticamente significativas
segundo o lugar de residencia (93,% no estranxeiro e 93,7% noutra Comunidade
Auténoma).

3. Caracteristicas do emprego

3.1 Lugar de traballo
Tres cuartas partes traballa en Galicia, sequido por outra Comunidade
Autonoma (14,3%) no resto do mundo® (10,7%). A proporcion de mulleres que
traballa no estranxeiro (22,1%) é inferior & de homes (29,1%).
Galicia:
— A maioria traballa en Pontevedra (64,1%), seqguido pola Coruia (16,7%) e
Ourense (16,0%). En Lugo tan s6 traballa o 3,1% das persoas inquiridas.
Outras Comunidades Autonomas:
— Destacan a Comunidade de Madrid (46,2%) e Cataluia (20,5%), seguidas
por Castela e Leon (5,2%), Andalucia (4,8%) e Pais Basco (4,3%).
Resto do mundo:
— Paises: Destacan o Reino Unido (17,2%), Alemafna (14%) e Portugal
(11,8%), sequidos por Estados Unidos da América (6,7%), Francia e Suiza
(5,1% ambos).

3.2 Modalidade de contratacion
Antes do inicio da actual crise por Covid-19, a maioria (90,7%) traballaba por
conta allea’ contra 0 9,3% que o facia por conta propia®.

3.3 Tipoloxia de contrato

Entre as persoas tituladas que traballan por conta allea son maioritarios os
contratos indefinidos (76,9%), sequido polos temporais/eventuais (15,6%). No
7,4% restante destacan os contratos por obra/servizo (5,5%), os bolseiros/as
(1,4%) e, a mais distancia, os titulados/as en practicas (0,4%). Con todo, seguen
a existir titulados a traballar sen contrato (0,1%).

Xénero: Son estatisticamente significativas as diferenzas nas porcentaxes de
contratos indefinidos (82,0% de homes contra 73,3% de mulleres), que se
traducen na maior presenza feminina tanto de contratos temporais (18,5%
contra o 11,7% de homes) e de bolseiras (2,0% contra 0 0,6% de homes). No resto

5 Data referencia: marzo de 2020.

6 En 46 paises dos cinco continentes.

" Empregados na empresa privada (61,7%) e empregados na administracion ptblica (29,0%).
8 Traballadores auténomos (7,2%) e empresarios/s (2,1%).




de categorias (contrato en practicas, por obra/servizo e sen contrato) é moi
similar entre mulleres e homes.

3.4 Rama de actividade
A maioria traballa na empresa privada (64%), sequido polo ambito publico
(30,8%) e entidades non lucrativas (5,2%).

3.5 Sector economico

Dos 35 sectores avaliados destacan o ensino/docencia (19%), seguido polos
servizos da administracion publica (7,9%), sanitario/saude (5,8%), automocion
(6,1%), investigacion (5,4%) e consultoria (5.0%).

3.6 Categoria profesional

A maioria traballaba como técnicos/as cualificados/as (61,8%), mandos
intermedios (20,6%), directivos/as (11,9%) e empregados/as sen cualificacion
(5,7%).

3.7 Area funcional de traballo/departamento

Das 17 areas avaliadas, destacan a formacion e ensino (16,0%), administracion
e finanzas (12,0%), servizos (9,4%), 1+D+i (8,3%), enxenaria e construcion (7,8%),
informatica e tecnoloxia (7.3%) e sen areas diferenciadas na empresa (7,1%).

3.8 Tamano da empresa

Case a metade dos titulados/as (46%) traballan en empresas con 250 ou mais
empregados (33,9% con 1000 empregados ou mais e 12,1% de 250 a 1000
empregados). A outra metade dividese entre empresas de 50-249 empregados
(19,1%), de 10 a 49 empregados (18,3%) e de 2 a 9 empregados (12,0%). En
menor medida (4,6%) estan as empresas cun maximo dun empregado (4,6%).

4. Impacto sanitario da crise por Covid-19 no ambito laboral

Un 34,3% das persoas inquiridas referiu a existencia dalgun caso de contaxio
por Covid-19 no seu entorno de traballo

Lugar de traballo: O impacto sanitario foi superior en Espana (58%) e no
estranxeiro (44,8%) que en Galicia (28,4%).

Galicia:

— Provincias: O impacto foi maior na provincia de Ourense (33,4%), seguido
polas provincias da Corufia (28,1%) e Pontevedra (28%) e, a mais
distancia, Lugo (13,4%).

Outras Comunidades Autonomas:

— As mais afectadas foron Madrid (72,6%), Castela-A Mancha (71,4%),
Castela e Ledn (65%), Comunidade Valenciana (57,1%), Cantabria (50%),
Cataluna (48,8%) e Navarra (42,9%).

Resto do mundo:

— Referiron contaxios a totalidade das persoas que traballan en Andorra,
Cabo Verde, Chequia, Finlandia, Lituania, Luxemburgo, Tailandia e
Turquia, seguidos, polos que traballan en Bélxica (85,7%), Peru e Polonia




(75% ambos), Suiza (73,3%), Italia (66,7%), Estados Unidos da América
(61,9%) e Reino Unido (51,9%).
Rama econdmica: A maior incidencia deuse no ambito publico (43,7%), seguido
polas entidades non lucrativas (32,1%) e na empresa privada (30,1%).
Sector econdmico: Os mais afectados foron o sanitario (70,8%), banca e seguros
(57,1%), aeroespacial (53,8%), telecomunicacions (47,2%), administracion
publica (45,8%), defensa e seguridade (43,4%), industria quimica, plastico, vidro
e envases (43,3%), venda atacadista (42,9%) e madeira (40%).
Tamaino da empresa: A incidencia sanitaria no ambito laboral foi mais alta nas
empresas maiores (57,1% con 1000 ou mais empregados), contra o0 5,2% nas
empresas entre 1-10 traballadores.

5. Impacto social da crise por Covid-19 no ambito laboral

5.1 Situacion actual

No momento de responder a enquisa a inmensa maioria (85,9%) segue no
mesmo emprego/actividade que tifia antes do inicio da actual crise por Covid-
19. Un 5,0% perdeu o traballo que tina durante esta crise, o0 4,3% xa estaba
desempregado antes desta crise, un 3% segue na mesma situacion anterior
(estudante, xubilado/pensionista, prepara oposicions,...), un 1,2% mudou de
emprego e 0 0,6% encontrou emprego no periodo avaliado®.

5.2 Taxa de ocupacion

En consecuencia dos efectos econdmicos da crise orixinada pola Covid-19, a
ocupacion experimentou unha diminucion do 4,88%, pasando dunha taxa de
actividade do 92,2% no momento anterior a crise (marzo de 2020) a un 87,7% no
momento de responder a enquisa (xufio de 2020).

Tipoloxia de titulacion: As maiores perdas de ocupacion rexistranse entre os
titulados en titulos propios (24,9%), graos (10,6%), mestrados universitarios
(7,2%), diplomaturas (6,1%) contra enxefaria superiores (1,4%), licenciaturas
(3,7%) e enxenarias técnicas (5,2%).

Lugar de traballo: A caida rexistrada entre os que traballan en Galicia (5,5%)
supera a producida no estranxeiro (2,6%) e noutra Comunidade Auténoma
(3,3%).

5.3 Taxa de desemprego
A crise xerada pola Covid-19 provocou un aumento da taxa de desemprego do
97,87%, pasando dun 4,7% en marzo de 2020 a un 9,3% en xufo de 2020.

— Causas do desemprego'® : As principais causas referidas polos que
perderon o sen emprego foron a finalizacién de contrato (46,2%), seguida
pola suspension da actividade profesional (33%) e os despedimentos
(8,8%).

— Recuperacion do emprego: A metade (51,6%) espera recuperar o emprego
perdido durante esta fase da crise.

° Entre marzo e maio de 2020.
10 Persoas tituladas que perderon o emprego durante a fase inicial da actual crise.




— Percepcion de axudas por suspension de actividade/peche de negocio:
Mais da metade das persoas afectadas por esta situacion (53,3%) recibiu
algunha axuda publica destinada a este colectivo.

— Procura de emprego durante o confinamento: A maioria (79,4%) das
persoas desempregadas procuraron emprego durante o periodo de
confinamento ou no momento de responder a enquisa, o que deixa un
20,6% que non o fixeron nese tempo.

6. Impacto da crise por Covid-19 no modo de traballo

A porcentaxe de persoas tituladas empregadas que traballan no seu lugar
habitual (ben con “normalidade” ou con “horarios especiais”) ascende ao 34,1%,
ficando 20 puntos abaixo dos que teletraballan ou fan traballo remoto (54,0%).
Non existen diferenzas estatisticamente significativas entre a proporcion de
homes (54,8%) e mulleres (53,3%) que traballan desde casa. A combinacion de
traballo remoto e outra modalidade (traballo presencial e/ou ERTE parcial)
incumbe 0 2,6% das persoas tituladas.

As persoas inquiridas que afirman estaren incluidas en ERTE representan 0 5,7%
de todos os empregados/as. Como demostraron outros estudos demoscopicos
sobre este asunto, esta situacion afecta en particular aos que carecen de
estudos universitarios.

Os empregados que atravesaron a crise en casa sen desempenar unha
actividade laboral, por estaren de baixa (1,6%), de vacacions (0,2%), en casa sen
teletraballar (0,7%) ou porque suspenderon a sua actividade econémica (1,3%),
alcanza o 3,8%.

En definitiva, entre os inquiridos que traballan, o grupo maioritario (54,0%) esta
formado polos que o fan desde casa (teletraballo), seqguido polos que traballan
no seu lugar habitual (34,1%). Un 5,7% esta en ERTE e o 3,8% permaneceu en
casa sen desempenar unha actividade laboral.

Por xéneros é estatisticamente significativa a maior proporcion de mulleres que
permaneceron en casa sen desempefar unha actividade laboral (5,0% contra
2,5% de homes).

6.1 Experiencia de teletraballo previa

Antes da emerxencia desta crise, a maioria de persoas tituladas (60,8%) carecia
de experiencia previa na realizacion do teletraballo ou traballo remoto. No
entanto, por xéneros existen diferenzas estatisticamente significativas, sendo
superior a experiencia previa de homes (49,9%) que de mulleres (31,1%).

6.2 Medidas tomadas polas empresas para combater a Covid-19

Directivos e mandos intermedios que participaron na enquisa foron inquiridos
sobre as medidas que tiveron que adoptar para encarar a Covid-19 no seo das
organizacions en que traballan.

Entre as medidas adoptadas destacan a aplicacion do teletraballo/traballo
remoto (82,6%), seguida pola restricion de viaxes e reuniéns presenciais (56,7%),
intensificar a seguridade e hixiene (55,7%), flexibilidade de horarios e quendas
do persoal (50,4%) e medidas formativas e informativas (48,2%).

A mais distancia, a aplicacién de confinamentos preventivos a empregados
afectados (28%) e aplicar ERTEs (27,6%).




En menor proporcion, destacan a procura de provedores alternativos (6,9%),
reforzo/contratacion de persoal (5,8%), procurar clientes alternativos (5,6%),
desvio da producion a outro lugar (1,5%) e suspension da actividade (1,1%).

Responsabilidade na toma de medidas: A responsabilidade de mandos
intermedios e directivos recaeu na sua implantacion (34,1%) e deseno e
planificacion (31,5%). Un 34,4% referiu non ter ningunha responsabilidade.

7. Percepcion sobre impacto da Covid-19 no emprego e a economia

7.1 Impacto no emprego

O maior temor entre as persoas tituladas é que a pandemia provoque
unha perda do seu poder adquisitivo: 0 25,3% a que os seus salarios se
reduzan de forma transitoria'' e un 14,2% de forma estabel'2.

O temor a que a empresa/organizacion en que traballan tefa que pechar
€ maior no curto prazo (7,0%) que no longo (3,4%)-

O temor a perder o emprego é levemente superior mentres dure a crise
(6,5%) a que se produza de forma permanente (6,1%).

7.2 Impacto na economia

A maioria das persoas inquiridas (56,1%) acha que o impacto na
economia desta crise sera negativo e duradeiro, un 40,1% acha que sera
pasaxeiro contra un 3,9% que considera que tera pouco impacto.

Sobre a posibilidade de que unha crise como a experimentada entre
marzo e maio por causa da Covid-19 se repita nun prazo breve de tempo,
a opinion da maioria das persoas inquiridas (63,8%) é que nos préoximos
tres anos voltemos a sofrer unha crise como esta, mentres que o 23,0%
ten dubidas sobre isto. Esta percepcion achase algo mais estendida entre
as mulleres (65,0%) que entre os homes (62,1%).

Perante a posibilidade dunha reproducion da crise por Covid-19, unha
maioria (59,2%) confia que o pais en que vive estara mellor preparado
para afrontala contra o 28,8% que son da opinién contraria.

Ainda que unha maioria do 72,4% dos inquiridos/a afirma que a situacion
econémica do seu fogar non se viu alterada, un 24,5% declara que
empeorou, proporcién que é significativamente mais alta entre as
mulleres (27,3%) que entre os homes (20,4%).

A maioria de persoas inquiridas (66,7%) acha que a situacion econoémica
do seu fogar non vai mellorar nos proximos meses.

11 Temor a unha reducién salarial durante o tempo que dure a crise.
12 Temor a unha reducién salarial permanente.




